
Apakah kegunaan Predsone 

Predsone digunakan sebagai  rawatan 

dalam pelbagai keadaan termasuk 

keradangan dan alahan. 

Bagaimana Predsone berfungsi 

Kortikosteroid berfungsi seperti hormon 

badan yang dipanggil kortisol. Ubat ini 

membantu mengurangkan keradangan 

dalam badan anda atau mengawal sistem  

imun anda. 

Sebelum mengambil Predsone 

- Bila tidak boleh mengambil  

Jangan gunakan Predsone Syrup jika 

anda mempunyai alahan kepada 

prednisolone atau mana-mana bahan lain 

yang terkandung dalam Predsone Syrup 

Jangan gunakan Predsone Syrup jika 

anda ada 

- Ulser mata 

- Tulang rapuh 

- Ulser perut atau usus atau gangguan 

mental 

- Jangkitan  melainkan dirawat dengan 

ubat-ubatan 

- Sebelum mula mengambil 

Beritahu doktor atau ahli farmasi anda 

jika anda mempunyai: 

- Kencing manis 

- Kegagalan fungsi jantung atau hati 

- Tekanan darah tinggi 

- Kelemahan otot 

- Pheochromocytoma (tumor kelenjar 

adrenal) 

- Glaukoma (peningkatan tekanan dalam 

mata) atau sawan 

Rujuk dengan doktor anda sebelum 

mengambil Predsone Syrup, jika anda 

mempunyai: Systemic sclerosis 

(gangguan autoimun). Mengambil dos 

harian 15mg atau lebih boleh 

meningkatkan risiko komplikasi serius 

yang dipanggil krisis buah pinggang 

scleroderma yang boleh menyebabkan 

tekanan darah anda meningkat dan 

mengurangkan pembuangan air kecil. 

- Jika mengambil ubat-ubat lain 

Anda harus memberitahu doktor anda 

jika anda mengambil sebarang ubat 

kerana ia mungkin berinteraksi dengan 

Predsone Syrup anda: 

- Phenytoin, phenobarbitone (digunakan 

untuk merawat sawan) 

-  Efedrin (digunakan untuk merawat 

masalah pernafasan) 

- Amphotericin B (antikulat) 

- Digitalis glycosides (mengawal 

masalah jantung) 

- Isoniazid, rifampicin (digunakan untuk 

merawat atau  mencegah  tibi) 

- Mitotane (digunakan untuk merawat 

kanser) 

- NSAIDs, salicylate (melegakan 

kesakitan) 

- Ubat cair darah 

- Ubat kencing manis 

- Hormon estrogen (perancang 

kehamilan) 

 

Cara menggunakan Predsone 

- Berapa banyak harus digunakan 

Keperluan dos bergantung kepada 

penyakit yang dirawat dan tindak balas 

individu. 

 

Dewasa: 5-60 mg setiap hari yang 

dibahagikan kepada beberapa kali sehari 

atau  dua hari sekali. Bagi terapi  jangka  

panjang, dos tidak boleh dikekalkan 

melebihi 7mg  kalau boleh. 

 

Kanak-kanak: Seperti yang diarahkan 

oleh doktor.  

 

Jangan ambil dalam jumlah yang berbeza 

daripada dos yang disarankan. 

 

 

- Bila perlu digunakan 

Ambil ubat seperti yang dipreskripsikan 

oleh doktor anda.  

- Berapa lama perlu digunakan 

Kanak-kanak: Untuk rawatan jangka 

pendek tidak lebih daripada 2 minggu, 

kerana ia boleh mengganggu 

pertumbuhan kanak-kanak. 

 

Apabila rawatan hendak dihentikan, dos 

perlu dikurangkan secara beransur-ansur 

dalam tempoh beberapa minggu atau 

bulan bergantung kepada dos dan tempoh 

terapi. 

- Jika terlupa menggunakan 

Jika anda tertinggal satu dos Predsone 

Syrup, ambil secepat mungkin. Jika ia 

hampir masa untuk dos seterusnya, 

abaikan dos tertinggal dan kemudian 

teruskan mengambil ubat mengikut 

jadual seperti biasa. Jangan mengambil 2 

dos sekaligus. 

- Jika mengambil berlebihan (terlebih 

dos) 

Hubungi doktor anda dengan segera atau 

pergi ke Jabatan Kecemasan hospital 

terdekat, jika dos berlebihan telah 

digunakan. Ini perlu dilakukan walaupun 

tiada sebarang kesan keracunan atau rasa 

tidak selesa. Anda mungkin memerlukan 

perhatian perubatan segera. 

Semasa menggunakan Predsone 

- Perkara yang perlu  dilakukan 

Elakkan alkohol semasa anda 

menggunakan prednisolone 

- Perkara yang tidak boleh dilakukan 

- Jangan berhenti menggunakan ubat 

melainkan dinasihatkan oleh doktor 

anda.  

- Jangan ambil sebarang ubat baharu 

tanpa berunding dengan doktor 

anda. 

- Jangan berikan Predsone Syrup 

kepada orang lain, walaupun mereka 

mempunyai simptom atau keadaan 

yang sama seperti anda. 

- Perkara yang perlu diberi perhatian  

- Elakkan dengan orang yang 

mengalami selsema atau jangkitan 

kerana prednisolone boleh 

menurunkan keupayaan badan anda 

untuk melawan jangkitan. 

- Beritahu doktor anda jika anda dapati 

tanda dan gejala jangkitan seperti: 

-  demam,  

- sakit tekak,  

- ruam,  

- menggigil. 

- Jika anda menghidap diabetes, 

Predsone Syrup mungkin menjejaskan 

gula darah anda. Periksa paras gula 

darah dengan kerap. Tanya doktor anda 

sebelum anda menukar dos ubat 

diabetes anda. 

Kehamilan dan menyusukan anak:  

Jika anda hamil, hubungi doktor anda. 

Anda perlu membincangkan faedah dan 

risiko menggunakan Predsone Syrup 

semasa anda hamil.  

 

Prednisolone boleh didapati dalam susu 

ibu. Jika anda sedang atau akan menyusu 

semasa anda menggunakan prednisolone, 

rujuk dengan doktor anda. Penyusuan 

susu ibu semasa penggunaan dos yang 

lebih tinggi tidak disyorkan kerana 

kortikosteroid boleh menyebabkan kesan 

yang tidak diingini seperti pertumbuhan 

terencat . 

 

Kesan-kesan sampingan 

Seperti semua ubat, Predsone Syrup 

boleh menyebabkan kesan sampingan, 

walaupun bukan semua orang 

mendapatnya. 

Kesan sampingan termasuk 

- gangguan cecair dan elektrolit, 

- kelemahan otot, 

- osteoporosis (tulang rapuh), 

- keradangan pankreas akut, 

- Sindrom Cushing (pertambahan berat 

badan, muka sembab, bonggol tisu 

berlemak di antara bahu), 

Predsone Syrup boleh menyebabkan 

pertumbuhan terencat. Oleh itu, 

pertumbuhan.dan perkembangan bayi 

dan kanak-kanak semasa terapi 

kortikosteroid yang berpanjangan perlu 

dipantau rapat. 

Selain itu, kesan sampingan lain 

termasuk kitaran haid tidak teratur, 

katarak atau glaukoma (gangguan 

penglihatan), ulser perut, peningkatan 

tekanan dalam tisu otak dan juga saraf  

mata bengkak. 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers 

Ubat Kebangsaan melalui laman web 

npra.gov.my [Consumers Reporting 

Side Effects to Medicines (ConSERF) or 

Vaccines (AEFI)]. 

Cara penyimpanan dan pelupusan 

Predsone 

- Penyimpanan 

Simpan di tempat yang kering di bawah 

suhu  30°C.  

Pastikan bekas tertutup rapat. Lindungi 

daripada cahaya. 

- Pelupusan 

Ubat-ubatan tidak boleh dilupuskan 

melalui sisa air atau bahan buangan  isi 

rumah. Tanya ahli farmasi anda 

bagaimana untuk melupuskan ubat-

ubatan yang tidak lagi diperlukan. 

Langkah-langkah ini akan membantu 

untuk melindungi alam sekitar. 

Maklumat lanjut 

- Rupa dan warna  produk 

Sirap jernih tidak berwarna atau kuning 

muda dengan rasa buah. 

- Bahan-bahan kandungan 

-Bahan aktif 

Prednisolone 

-Bahan tidak aktif 

Gula, Air, Sorbitol 70%, Tutti fruity, 

Citric acid monohydrate, Propylene 

glycol, Sodium benzoate, Glycerin, 

Sodium saccharin, Disodium edetate. 

- Nombor MAL: 

MAL06081197AZ 

 

 

Pengilang 

Noripharma Sdn. Bhd. 

Lot 5030, Jalan Teratai, 

5 ½ Miles off Jalan Meru 

41050 Klang, Selangor, Malaysia 

 

Pemegang Pendaftaran Produk 

Pahang Pharmacy Sdn. Bhd. 

Lot 5979, Jalan Teratai, 

5 ½ Miles off Jalan Meru 

41050 Klang, Selangor, Malaysia 

